
Name:  
Instruksies:  
Lees die vrae aandagtig deur voordat jy begin skryf.  
Maak seker dat jy al die vrae beantwoord.  
Skenk veral aandag aan spelling, taalfoute en sinskonstruksie.  
Skryf netjies en leesbaar. 

Afdeling A- Begripslees 

Lees die onderstaande stuk en beantwoord vrae 1-14. 

Hou op rook!  
Ann Smith vertel hoe sy na ses jaar kon ophou rook om sodoende haar 
ongebore baba te beskerm.  
1. Ek het op drie-en-twintigjarige ouderdom begin rook. Ek was sorgvry, 
onverantwoordelik en selfsugtig.  
2. Toe ontmoet ek my man. Ons is ’n jaar later getroud. Ons het veral snags 
soos twee skoorstene gerook.  
3. Ek’t altyd geweet dat ek nie ’n rokende ma wou wees nie. Toe begin die 
“speentydperk”. Ek het geweet dat ek my lewe moes verander.  
4. Ek was bang om op te hou rook, want ek was nie seker of ek die wilskrag het 
om dit te doen nie. Nadat ons getroud is, het ek en my man klein 
veranderinkies in ons manier van lewe aangebring.  

5. Die eerste belangrike verandering het gekom toe my man ons na ŉ ligter 
soort sigaret laat oorslaan het. Dit het ’n rukkie geneem om daaraan gewoond 
te raak. Dit het aan die begin gevoel of ons aan ‘lugstokke’ gesuig het. Ons het 
vinnig dieselfde bevrediging gekry.  
6. Wanneer ons gaan uiteet het, het ons gewoonlik na die rokersarea gegaan. 
Ons het nou die rookvrye area verkies en so ons rookvrye leefstyl skielik ’n 
hupstoot gegee.  
7. Gelukkig was rook nie aanvaarbaar in my werksomgewing nie. Ek het met 
hoërskoolleerders gewerk en dit was belangrik om ŉ goeie voorbeeld te stel.  



8. Ons het in Januarie probeer om swanger te raak en daarom het ek 
gedurende die dag nie meer gerook nie. Ek het ook nie meer in die motor gerook 
nie. Ek het een dag, nadat ek tuisgekom het, ’n swangerskaptoets gedoen en 
dit was positief. Ek kon aan geen rede gedink het om op te hou rook nie, 
totdat ek swanger geraak het.  
9. As ek nou terugkyk, is ek bly dat ek op daardie stadium ophou rook het. Die 
feit dat ek my nikotienverslawing kon oorkom, het my net weer daaraan 
herinner dat ek in myself kan glo. Dít het my die selfvertroue gegee om enigiets 
aan te pak wat dalk oor my pad mag kom. 
 (Vertaal en aangepas uit: Living and Loving, Desember 2013)  

 

Woordeskat  
Speentydperk - Die proses om op te hou met ’n gewoonte.  
Wilskrag - Die wil om iets te doen.  
Swanger - Om ’n baba te verwag.  

 
1. Wat is die doel van die tydskrifartikel? Om ...     (1) 
 a. rokers aan te moedig om op te hou rook 
 b. vroue aan te moedig om te rook 
 c. mense bewus te maak van die gevare van rook. 
 d. lesers te wys hoe maklik dit is om op te hou rook 
 
2.  Verwys na die eerste reël van die artikel.       (1) 

“Ek het op drie-en-twintigjarige ...”  
Wat is die hoofgedagte van die sin?  
Ann het …  
a. rook baie geniet. 
b. rook genotvol gevind omdat sy jonger was. 
c. deur te rook onafhanklikheid ontwikkel en het haar identiteit 

 d. roekeloos en onbedagsaam gerook. 
 
3.  Verwys na paragraaf 3.  

Hoekom word die woord “Ek’t” met ŉ afkappingsteken geskryf?  (1) 
_______________________________________________________________ 
_______________________________________________________________  

 



4.  Verwys na paragraaf 2.  (1) 
 Wat beteken die uitdrukking: “soos ’n skoorsteen gerook”?  

a. Rook het uit ’n skoorsteen getrek 
b. ’n Paar sigarette gerook  
c. Onnodig gerook. 

 d. ’n Klomp sigarette gerook  
 
5.  Stem jy saam met die siening dat swangerskap die enigste rede is waarom 

vroue moet ophou rook? Skryf ŉ rede vir jou antwoord neer.  (2)
 ________________________________________________________________ 
________________________________________________________________  

6.  Watter twee veranderinge het Ann en haar man gemaak om op te hou 
rook?  (2) 

 ________________________________________________________________ 
________________________________________________________________  

7.  Verwys na paragraaf 5. Wat beteken die onderstaande frase in 
eenvoudige Afrikaans? “… gevoel of ons aan ‘lugstokke’ suig …”  (2) 

 ________________________________________________________________ 
________________________________________________________________  

8.  Is die volgende sin waar of onwaar? Motiveer jou antwoord deur drie 
opeenvolgende woorde uit paragraaf 4 aan te haal.  

 Ann het die selfvertroue om op te hou rook.  (2) 
 ________________________________________________________________ 

________________________________________________________________   
9.  Wat dink jy, is die voordele vir Ann en haar man om nie te rook nie? Noem 

enige twee.  (2) 
 ________________________________________________________________ 

________________________________________________________________  
10.  Hoe voel die skrywer van die leesstuk oor rook? Gee ’n rede vir jou 

antwoord. (2) 
 ________________________________________________________________ 

________________________________________________________________  
11.  Verwys na paragraaf 3. Gee een rede waarom die spreker besluit het om 

die woord “speentydperk” in aanhalingstekens te plaas?   (2) 
 ________________________________________________________________ 

________________________________________________________________  
 



12.  Gee ’n moontlike titel vir die teks in nie meer as ses woorde nie. Gee ’n 
rede vir jou keuse.  (2) 

 ________________________________________________________________ 
________________________________________________________________  

 
_____/20 Punte (Afdeling A) 

 
Afdeling B: Summary 
 
14.  Verwys na paragrawe 5-8.  (10) 
 In vyf stappe, skryf ’n opsomming oor hoe Ann en haar man opgehou rook 

het. 
 • Som die paragrawe in vyf sinne op.  
 • Skryf elke sin in jou eie woorde oor.  
 • Begin elke sin in ’n nuwe reël.  
 • Gebruik 50-60 woorde.  
 • Skryf die aantal woorde wat jy gebruik het onderaan jou opsomming 

neer.  
 1.  ______________________________________________________________ 

______________________________________________________________  
 2.  ______________________________________________________________ 

______________________________________________________________  
 3.  ______________________________________________________________ 

______________________________________________________________  
 4.  ______________________________________________________________ 

______________________________________________________________  
 5.  ______________________________________________________________ 

______________________________________________________________  
 

_____/10 Punte (Afdeling B) 
 

  



Afdeling C: Visual Text 
 
Lees die strokiesprent en beantwoord vrae. 

 
 
1. Lees Raampie 1. Het Sam regtig ophou rook? Gee ŉ rede vir jou  
 antwoord.  (2) 
 ________________________________________________________________ 
  ________________________________________________________________  
2.  Verwys na Raampie 2.  
 Beetle Bailey staar na die _______ rook in die kombuis.  (1) 
 a. konsentrasie  
 b. groep  
 c. wolk  
 d. versameling  

3.  Die roker se planne het in ŉ rookwolk verdwyn.  (1) 
 Wat beteken die woorde: “in ’n rookwolk verdwyn”?  
 a. Misluk  
 b. Uitgebrand  
 c. Doodgegaan  
 d. Verstik 
4.  Watter tipe werk doen die tweede spreker? Waaruit lei jy dit af?  (2) 
 ________________________________________________________________ 
  ________________________________________________________________  
  



5.  Wat is vreemd aan die tweede spreker se optrede terwyl hy sy werk 
 doen? Noem twee dinge.  (2)  
 _______________________________________________________________  
 _______________________________________________________________  
 
6.  Hoe het Beetle se gevoel verander van Raampie 1 na Raampie 2?  (2) 
 _______________________________________________________________  
 _______________________________________________________________  
 

_____/10 Punte (Afdeling C) 
 

Afdeling D: Taalstruktuur en -konvensies:  
 
Lees die volgende teks en beantwoord die vrae:  

1 Louise voel dat dit tyd is om iets aan haar vaal voorkoms te doen. 
Sy het nie baie geld om nou te spandeer nie. ‘n Vriendin het vir 
haar gesê dat sy net goeie seep en gesigroom nodig het. Met ‘n 
vrolike rokkie aan, gaan sy pragtig lyk.  

2 Louise het besluit om ekstra takies in die huis te doen vir bietjie 
sakgeld. Sy was gereeld skottelgoed en help haar jongste sussie 
met haar huiswerk. Sy hoop dat die nuwe fris seun in hulle klas haar 
Vrydag aand by die sokkie sal raaksien. Haar niggie kom die naweek 
kuier en sy gaan saam na die sokkie. Dit is haar eerste sokkie wat 
sy bywoon en sy sien baie uit daarna. Dit is die graad 7 leerders se 
laaste jaar in die Primêre skool en hulle gaan dit beslis die lekkerste 
jaar ooit maak!  

 
1. Selfstandige en byvoeglike naamwoorde:  

1.1  Skryf drie selfstandige naamwoorde neer wat in paragraaf 1 
voorkom en skryf ook die byvoeglike naamwoord neer wat die 
selfstandige naamwoord beskryf.  

1.1.1  S.nw begin met v… _____________________    (2)  
1.1.2  S.nw begin met s… _____________________    (2)  
1.1.3  S.nm begin met h… ______________________    (2)  



2.  Kyk na die vetgedrukte, onderstreepte werkwoorde in die 
leesstuk Watter bywoord sê iets meer oor die werkwoord.  
2.1 spandeer ___________________        (1)  
2.2 lyk ___________________         (1)  
2.3 was ___________________         (1)  

3.  Skryf twee telwoorde in die leesstuk neer.  
______________________ en ___________________     (2)  

4.  Voltooi die trappe van vegelyking:  
4.1 ________________ ________________ jongste     (2)  
4.2 fris ________________ ________________      (2)  

5.  Skryf die teenoorgestelde geslag van die volgende woorde:  
5.1 seun __________________         (1)  
5.2 niggie _________________         (1)  

6.  Onderstreep en vul die korrekte voornaamwoorde in  
6.1 Sy spaar geld om vir ________________ ‘n rok te koop.   (2)  

7.  Skryf die voorsetsel in die sin neer.  
7.1 Louise doen huistakies vir sakgeld. _________________   (1)  
 

_____/20 Punte (Afdeling D) 

 
_____/60 Totaal punte 

 


